
Lub 10 Hlis tas los no, muaj ntau tshaj ntawm 100 qhov chaw zov me nyuam ntawm 
YoungStar tau txais ntawv yeeb koob tshwj xeeb rau ntawm qhov tau txais 4 thiab 5 Lub 
Hnub Qub hauv xyoo dhau tas los no ((2013-14). Txhua tus tau txais ib daim ntawv pov 
thawj thiab ib daim ntawv ua hnub qub kub muaj qhov kev zov me nyuam npe ntaus rau 
ntawd.  
 

Tau tsa muaj YoungStar ib lub koob tsheej tshwj xeeb nyob rau ntawm Crowne Plaza 
hauv Madison, thaum lub 10 Hlis tim 10. Muaj txog tsib ntawm 104 tus zov me nyuam tau 
raug saib rau lub sam xeeb, nrog rau cov Kws Tshaj Lij Pab Tswv Yim thiab YoungStar 
cov neeg ua hauj lwm, tau tuaj sib sau ua ke los sib tham tuav tswv yim, tham txog kev 
zov me nyuam cov kev txhawj xeeb, thiab nco txog cov kev muaj yeej.  
 

“Thaum kuv raug caw mus koom lub koob tsheej lees paub rau cov uas tau txais 4 thiab 5 
Lub Hnub Qub, yog kuv tau txais ib lub meej mom siab kawg nkaus,” YoungStar Tus Kws 
Tshaj Lij Pab Tswv Yim Marilu Rodriguez-Kroll hais li ntawd. “Nyob hauv kuv txoj hauj lwm 
ua YoungStar Ib Tus Kws Tshaj Lij Pab Tswv Yim kuv tau pom cov kev zov me nyuam loj 
hlob. Cov neeg zov me nyuam no tau siv YoungStar cov kev pab rov qab mus kawm 
ntawv, tau lawv cov degrees, pauv lawv cov kev kawm, ua kom lawv cov chav kawm rau 
me nyuam zoo dua qub thiab tau txais niam txiv kev raus tes pab zoo dua qub,” Rodriguez
-Kroll tau hais ntxiv. “Kuv nyiam qhov tias kuv txoj hauj lwm pub kuv tau nrog koom ua ib 
feem ntawm qhov no, thiab kuv nyiam  qhov tias kuv tau koom rau lub koob tsheej lees 
paub cov uas tau rau siab ua lawv txoj hauj lwm. Lawv yeej tsim nyog tau txais qhov 
ntawd lawm.”  
 

Txoj kev tu thiab kev kawm ntawv thaum ntxov yog cov kev nqis peev tseem ceeb rau txoj 
kev pab kom cov me nyuam muaj yeej hauv lawv lub neej.  
 

 

Tus Teev Ntawv Eloise Ander-

son muab yeeb koob rau cov 

neeg zov me nyuam uas tau 

txog qhov ntaus nqi 4 Lub 

Hnub Qub los yog 5 Lub 

Hnub Qub.  

 

 
Cov duab yees sab lauj mus rau 
sab xis yog:  
Tus Teev Ntawv Eloise Ander-
son, tus zov me nyuam Eliza-
beth Wooldridge, YoungStar 
Tus Kws Tshaj Lij PabTswv Yim 
Marilu Rodriguez-Kroll, DCF 
Quality Initiatives Section Chief 
Coral Manning, thiab DCF-
BELP Bureau Director Kath 

Txuas ntxiv mus rau phab 2  

DCF-P-433 (R. 03/2015) 

“Wisconsin Department of Children and Families lees paub cov zov me nyuam txoj kev cog 
lus rau siab ua kom txoj hauj lwm mus zoo dua qub thiab lawv lub siab xav muab kom tau 
txoj kev tu thiab kev kawm ntawv thaum ntxov zoo tshaj plaws rau cov me nyuam uas tuaj 
rau npe rau lawv zov,” Kath McGurk, Bureau of Early Learning and Policy (BELP), Bureau 
Director hais li ntawd.  
 

“YoungStar yog ib txoj kev zov me nyuam tseem ceeb uas tau tsim muaj los mus pab kom 
paub tseeb txog txoj kev muaj yeej ntawm peb cov me nyuam hauv Wisconsin,”  hais los 
ntawm DCF Tus Teev Ntawv Eloise Anderson, uas yog tus los hais lus nyob rau ntawm xyoo 
2014 Lub Koob Tsheej Lees Paub Cov Tau Txais 4 thiab 5 Lub Hnub Qub. “Cov me nyuam, 
cov niam cov txiv, thiab cov chaw zov tas nrho sawv daws tau txais txiaj ntsim los ntawm txoj 
kev tau kawm ntawv zoo thaum ntxov, thiab ua tsaug ntau rau YoungStar uas peb tau pom 
txoj kev ua tau hauj lwm zoo hauv txoj kev zov me nyuam uas tau muab rau hauv Wiscon-
sin.”  
 

“Cov xyoo thaum tseem ntxov tshaj plaws hauv ib tus me nyuam lub neej yog lub sij hawm 
tseem ceeb rau txoj kev loj hlob nthuav dav ntawm cov hlwb,” DCF Administrator of Early 
Care and Education, Judy Norman-Nunnery hais li. “Kev tshawb nrhiav ua rau pom tias cov 
me nyuam uas tau txais txoj kev pab tu thiab kev kawm ntawv zoo yog cov yuav kawm tau 
ntawv zoo tshaj hauv tsev kawm ntawv thiab tau nyiaj ntau dua thaum lawv nkag mus rau 
txoj kev tawm dag zog. Lawv muaj lub hauv paus cag khov dua rau txoj kev muaj yeej.”  
 

Ntawm tas nrho 4,200 cov kev zov me nyuam thoob plaws lub xeev, 188 tau txais 4 Lub 
Hnub Qub thiab 361 tau txais 5 Lub Hnub Qub, ib qho nce ntxiv ze ntawm 60 qhov kev zov 
me nyuam txij thaum xyoo tas los. Pab sawv daws zoo siab thiab yij meem ua mus ntxiv kom 

mus “cuag tau cov hnub qub!”  

“Kuv nyiam qhov tias kuv 

txoj hauj lwm pub kuv tau 

nrog koom ua ib feem 

ntawm qhov no, thiab kuv 

nyiam qhov tias kuv tau 

koom rau lub koob tsheej 

lees paub cov uas tau rau 

siab ua lawv txoj hauj lwm. 

Lawv yeej tsim nyog tau 

txais qhov ntawd.”  

 

– YoungStar Tus Kws 

Tshaj Lij Pab Tswv Yim 

Marilu Rodriguez-Kroll  

Txhua xyoo lub Bureau of Early Learning and Policy nyob rau 
ntawm Department of Children and Families tau xyuas YoungStar 
Qhov Kev Ntsuam Xyuas Cov Qauv Ntsuas kom tau piav kom meej 
ntxiv txog cov kev ntsuas kom pom qhov ua tau zoo raws li qhov 
yuav tau muab qhia ntxiv los yog muab hloov kho dua. Bureau of 
Early Learning and Policy tau tsim muaj ib daim ntawv “Cov Kev 
Pauv rau YoungStar”, uas hais txog cov ntsiab lus ntawm cov kev 
pauv.  
 

Cov kev pauv rau YoungStar rau 2015 daim ntawv tam sim no 
muaj nyob rau ntawm YoungStar lub website ntawm:  
http://dcf.wisconsin.gov/youngstar/pdf/evaluation_ 
criteria/2015_eval_criteria/2015_ys_changes.pdf  
 

Cov kev pauv los yog kev qhia kom meej ntxiv yog pib siv rau ib 
qhov kev zov me nyuam twg uas ua ntawv thov rau thaum los yog 
tom qab lub 1 Hlis tim 1, 2015, los yog nws hnub ib xyoos txwm 
nkaus yog nyob hauv 2015. Xyoo no, nws muaj cov lus piav meej 
hais dav dav uas siv rau tas nrho YoungStar cov kev zov me 
nyuam rau cov zov me nyuam Pab Pawg, Hnub Nyoog Kawm 
Ntawv, thiab Zov Hauv Tsev.   
 

Cov lus piav meej ntxiv yog poob rau hom hauj lwm ntawm no:  

 Qhia kom paub txog cov neeg ua hauj lwm thiab seb yuav 

muab leej twg tso rau ntawm qhov The Registry’s Program 
Profile thiab qhov kev txiav txim siab rau ib qhov kev tswj hwm 
uas muaj lub hauv paus loj nruab nrab.  

 Ib puag ncig ntawm qhov chaw kawm thiab tus txheej txheem 

qhia ntawv rau ntawm txoj kev mus ua ib 
ntxaig ntawm tus txheej txheem qhia 
ntawv, me nyuam cov ntaub ntawv sau 
txog tus kheej, thiab kev siv txoj kev npaj 
los mus taug qab xyuas cov txiaj ntsim tau 
rau me nyuam kom zoo dua qub.  

 Cov lus piav meej ntxiv txog cov kev ua 

dej num thiab kev tshaj lij.  

 Cov lus piav meej hais dav dav txog kev noj qab haus huv 

thiab noj qab nyob zoo cov kev ntsuas pom qhov uas ua tau 
zoo.  

 

Yog koj muaj lus dab tsi nug txog cov lus hais nyob ntawm daim 
ntawv hais txog Cov Kev Pauv, thov hu rau koj Tus Kws Tshaj Lij 
Pab Tswv Yim.  
 

Cov Lus Piav Meej Ntxiv rau Cov Kev Luj Ntaus Nqi Rau Ib 
Puag Ncig (Environment Rating Scales) muab kho tshiab rau 
2015 thiab nyob rau ntawm:  
http://dcf.wisconsin.gov/youngstar/ers.htm.       
 

American Montessori Society kev lees paub raws cai 
(accreditation) tau los lees txais yuav tias yog ntaus nqi sib 
npaug li ib qhov ntaus nqi 4 los yog 5 Lub Hnub Qub hauv 
YoungStar. Qhov kev lees paub raws cai tsab cai uas muaj nyob 
rau ntawm:   
http://dcf.wisconsin.gov/youngstar/policy.htm.    
 

YoungStar Qhov Kev Ntsuam Xyuas Cov Qauv Ntsuas thiab 
Kev Qhia Meej Txog Cov Point muaj nyob rau ntawm no:  
http://dcf.wisconsin.gov/youngstar/point-detail.htm.  

YoungStar Kev Ntsuam Xyuas Cov Qauv Ntsuas 

Cov Lus Qhia Tshiab  

4 thiab 5 Lub Hnub Qub Lub Koob Tsheej txuas ntxiv los ntawm phab 1  

http://dcf.wisconsin.gov/youngstar/pdf/evaluation_criteria/2015_eval_criteria/2015_ys_changes.pdf
http://dcf.wisconsin.gov/youngstar/pdf/evaluation_criteria/2015_eval_criteria/2015_ys_changes.pdf
http://dcf.wisconsin.gov/youngstar/ers.htm
http://dcf.wisconsin.gov/youngstar/policy.htm
http://dcf.wisconsin.gov/youngstar/point-detail.htm
http://dcf.wisconsin.gov/youngstar/pdf/evaluation_criteria/2015_eval_criteria/2015_ys_changes.pdf

MECA Corner  

(MECA Ces Kaum)  
Cov Kev Them Nyiaj Txawv Caij Nyoog (Staggered Payments) 
 

MECA’s Provider Services Unit tau pib ib txoj kev tshiab los mus lis kev them nyiaj rau 
cov ntawv sau npe zov uas muab hu ua Cov Kev Them Nyiaj Txawv Caij Nyoog 
(Staggered Payments). Cov Kev Them Nyiaj Txawv Caij Nyoog tau pib thaum lub 1 
Hlis tim 18, 2015 lub caij xa cov ntawv teev npe zov. Cov Kev Them Nyiaj Txawv Caij 
Nyoog faib cov neeg zov me nyuam hauv Milwaukee County ua ob pab raws li tus lej 
thib ib ntawm lawv tus naj npawb zov me nyuam. Txhua pab muaj ib lub lim piam 
muab rau lawv los xa lawv daim ntawv teev npe zov (Attendance Report Form, ARF) 
los yog ntaus cov npe zov rau hauv CCPI. Pab 1 yog cov zov me nyuam uas lawv tus 
naj npawb pib tus naj npawb khib. Pab ob yog cov zov me nyuam uas lawv tus naj 
npawb pib lub zero los yog ib tus naj npawb khub.  
 

Lub hom phiaj ntawm cov Kev Them Nyiaj Txawv Caij Nyoog yog ua kom cov zov me 
nyuam hauv Milwaukee County pab tau cov neeg uas muaj me nyuam tuaj rau zov 
zoo dua qub, ua kom txoj kev sib cev lus mus los ntawm cov neeg khiav hauj lwm 
(liaisons) thiab cov zov nyuam zoo dua qub, thiab ua kom txoj kev tos cov nyiaj them 
tuaj zoo dua qub.  
 

Koj puas txhawj tias qhov no yuav ua kom pab tau cov neeg thiab qhov kev them nyiaj 
kom raws sij hawm zoo dua qub li cas? Cov Kev Them Nyiaj Txawv Caij Nyoog yuav 
muab txoj kev sib faib dej num ntawm cov neeg khiav hauj lwm kom sib npaug zoo 
dua qub. Thaum tsuas muaj ib nrab ntawm cov zov me nyuam xa lawv cov ntawv teev 
npe zov tuaj xwb, nws yuav pub rau cov neeg khiav hauj lwm uas muaj sij hawm ntau 
dua qub los mus teb xov tooj, daws tej lus nug thiab tej teeb meem, thiab qhov tau 
txiaj ntsim zoo tshaj plaws rau cov zov me nyuam – yog los mus lis cov ntawv sau npe 
xa tuaj kom tau ntau tshaj rau ntawm lub lim piam uas xa cov ntawv tuaj! Nws yog ib 
txoj kev muaj yeej rau txhua tus uas koom rau hauv.  
 

Lub Sij Hawm Uas Teem Xa Cov Ntawv Teev Npe Zov tshiab rau 2015 thiab lwm yam 
ntaub ntawv hais txov Cov Kev Them Nyiaj Txawv Caij Nyoog muaj nyob rau ntawm 
no: http://dcf.wisconsin.gov/childcare/meca/staggered_pay.htm  

Qhia Kom Paub Txog Cov Muaj Npe Tuaj Rau Zov Online rau ntawm Child Care Provider Information 

(CCPI) ntawm lub Web  

CCPI muab ib txoj kev yooj yim thiab ua tau 
hauj lwm zoo rau cov neeg zov me nyuam 
los mus qhia kom paub txog cov me nyuam 
uas muaj npe tuaj rau zov, mus saib kom 
paub txog koj qhov Wisconsin Shares cov 
ntawv tso cai, thiab cov ntaub ntawv qhia 
txog cov nyiaj them rau koj qhov chaw zov 
me nyuam.  
 

Nyob hauv CCPI koj muaj cuab kav:  

 Ntaus cov npe tuaj rau zov online kom 

them nyiaj tuaj ntawm Wisconsin 
Shares qhov kev pab cuam.  

 Saib kom paub cov ntaub ntawv ua 

tshiab rau koj cov ntaub ntawv tso cai 
zov me nyuam.  

 Luam tawm cov foos uas muab siv los 

mus qhia cov uas muaj npe tuaj zov.  

 Saib cov ntawv uas muaj cov ntsiab lus 

thiab cov lus qhia meej hais txog cov 

nyiaj them rau koj.  

 Saib cov kev cai tswj thiab cov kev 

lees paub raws cai tam sim no thiab 
keeb kwm yav dhau los uas hais txog 
koj qhov chaw zov me nyuam.  

 

CCPI tseem muaj xov qhia rau sawv daws 
paub los ntawm Cov Lus Tshaj Tawm, uas 
muaj county/tribe tej xov thoob lub xeev 
uas cov neeg zov me nyuam muaj siab 
xav paub txog. Lub website muaj ib qhov 
chaw tso Cov Lus Kheev Nug (Frequently 
Asked Questions, FAQ) uas muab cov lus 
teb rau cov lus kheev nug txog Wisconsin 
Shares qhov kev pab cuam them nqi zov 
me nyuam. 
 

 

 
Mus saib CCPI User Guide (Qhia Rau Cov 
Neeg Siv) nyob ntawm no:  
http://dcf.wisconsin.gov/childcare/ccpi/pdf/
dcf-p-477_ccpi_providers.pdf 
 

Mus saib Wisconsin Shares web page 
kom paub ntxiv txog qhov kev pab cuam.  
http://dcf.wisconsin.gov/childcare/wishares/
default.htm 
 

Nyeem daim ntawv PDF no kom paub seb 
yuav thov kom mus tau rau hauv CCPI li 
cas.  
http://dcf.wisconsin.gov/childcare/ccpi/pdf/
req-access-ccpi.pdf  

Kev Kom Ua Daim Foos Txheeb 

Xyuas Keeb Kwm Yav Dhau Los 

Txhua Xyoo 

Saib koj cov ntawv xa tuaj rau ntawm qhov 
hais kom ua daim foos Txheeb Xyuas Txog 
Keeb Kwm Yav Dhau Los (Background 
Information Disclosure, BID).  Txhua tus 
uas muaj ntawv tso cai thiab tus neeg hauv 
tsev neeg hnub nyoog 12 xyoos thiab tshaj 
saud yuav tsum muab daim foos BID los 
ua kom tiav thiab xa mus rau Caregiver 
Background Unit.  
 
Kev muab cov foos BID yog ib qho txawv 
ntawm qhov nias tes txheeb xyuas keeb 
kwm yav dhau los.  Yuav tsum tau ua cov 
BID foos tab txawm koj twb xa cov ntawv 
nias tes rau ntawm qhov kev txheeb xyuas 
keeb kwm yav dhau los lawm.   
 
Yog xav kom paub ntau ntxiv, mus saib 
Caregiver Background Check webpage 
http://dcf.wisconsin.gov/childcare/licensed/
CBC.HTM  

(Cov Zov Me Nyuam hauv Milwaukee County Nkaus Xwb)  

http://dcf.wisconsin.gov/childcare/meca/staggered_pay.htm
http://dcf.wisconsin.gov/childcare/ccpi/pdf/dcf-p-477_ccpi_providers.pdf
http://dcf.wisconsin.gov/childcare/ccpi/pdf/dcf-p-477_ccpi_providers.pdf
http://dcf.wisconsin.gov/childcare/wishares/default.htm
http://dcf.wisconsin.gov/childcare/wishares/default.htm
http://dcf.wisconsin.gov/childcare/ccpi/pdf/req-access-ccpi.pdf
http://dcf.wisconsin.gov/childcare/ccpi/pdf/req-access-ccpi.pdf
http://dcf.wisconsin.gov/childcare/licensed/CBC.HTM
http://dcf.wisconsin.gov/childcare/licensed/CBC.HTM
http://dcf.wisconsin.gov/publications/pdf/478.pdf
http://dcf.wisconsin.gov/childcare/wishares/default.htm
http://dcf.wisconsin.gov/childcare/ccpi/pdf/req-access-ccpi.pdf
http://dcf.wisconsin.gov/childcare/licensed/CBC.HTM


 

 

DCF Provider News - Spring 2015 4 

DCF Tsab Xov Xwm Rau Cov Zov Me Nyuam:  
Ib qhov chaw uas muab kev pab rau Wisconsin Shares & YoungStar Cov Zov Me Nyuam  

Ua kom yog TUS TSHAJ LIJ 

TSHAJ RAU (STAR) hauv 

YoungStar 

Qhov YoungStar yuav ua tau hauj lwm zoo 
los tsis zoo hauv ib qhov kev zov me nyuam 
ntawd yog nyob rau ntawm koj feem ntau, tus 
zov me nyuam los yog tus thawj kav xwm. 

Yog li no nws yog ib qho tseem ceeb heev rau cov kev zov me 
nyuam uas muaj npe nyob YoungStar los mus ua kom tau zoo tshaj 
raws li qhov lawv muaj cuab kav ua tau. Ntawm no yog yuav ua li 
cas.  
 

Nrhiav thiab Ceev Cov Lus Qhia  

YoungStar Tus Kws Tshaj Lij Pab Tswv Yim (Technical Consultant, 
TC) rau koj yog yog tus yuav pab koj. Siv lawv! Xaiv qhov kom tau 
txais kev sib tham pab tswv yim tim-ntsej-tim-muag nrog nws thaum 
ua koj daim ntawv cog lus ua hauj lwm nrog YoungStar thiab thaum 
uas muaj npe lawm tsis txhob ncua sij hawm xa koj daim ntawv rov 
cog lus dua tshiab mus rau YoungStarl. Ib qho ua kom sai yuav ua 
rau koj nyob tom hauv ntej hauv txoj kev li koj daim ntawv cog lus 
dua tshiab thiab tiv thaiv cov tsev neeg uas nyob hauv koj qhov kev 
zov me nyuam muaj npe tau txais kev pab hauv Wisconsin Shares 
qhov hais rau lawv kom mus nrhiav tus zov me nyuam tshiab—uas 
yuav muaj tshwm sim yog koj tos kom txog 30 hnub los yog tsawg 
dua ua ntej koj qhov kev zov me nyuam lub hnub nyoog txwm ib 
xyoos los mus ua ntawv dua tshiab.  
http://dcf.wisconsin.gov/youngstar/contract.htm 
 

Qhia rau Cov Neeg Ua Hauj Lwm & Cov Tsev Neeg txog Koj 
Kev Nce Qib  

Txoj kev ua kom pom tshab yog ib txoj kev zoo ntxiv rau kev ua lag 
luam tsis hais ua lag luam dab tsi, tab sis tseem yog ib qho tseem 
ceeb tshaj thaum koj qhov kev ua lag luam yog me nyuam. Qhov ua 
rau cov neeg ua hauj lwm thiab cov tsev neeg paub thaum cov kev 
pab hauv YoungStar muaj tshwm sim thiab qhov kev zov me nyuam 
muaj pauv ua rau tau txais txiaj ntsim. Qhov no ua rau cov neeg ua 
hauj lwm muaj feem koom thiab ua rau cov niam cov txiv pom tias 

koj ua txoj hauj lwm mus tsis so kom zoo tshaj qub rau lawv cov me 
nyuam. Tsim kom tau koj qhov kev zov me nyuam pab pawg/tsev 
neeg los yog hnub nyoog kawm ntawv/Mus Ua Si Rau Cov Yeej 
Nruab Hnub rau hauv Registry, thiab nco ntsoov muab tej yam 
tshiab tso rau hauv, kom koj muaj cov xov tshiab tam sim no thiab  
muaj tseeb. http://www.the-registry.org/ProgramProfile/
Overview.aspx 
 

Ntsuas Koj Tus Kheej  

Koj ua tau kom tiav koj qhov zov me nyuam pab pawg los yog zov 
me nyuam hauv tsev qhov kev ntsuas tus kheej nrog rau koj tus TC, 
tab sis qhov ua koj ib leeg yuav muab sij hawm ntau dua los mus ua 
hauj lwm nrog koj tus TC rau ntawm ib daim hom phiaj nqis tes ua 
hauj lwm kom zoo dua qub, thiab pub rau koj teev tau seb dab tsi 
yog qhov koj xav tau tiag los mus ua kom tiav koj cov hauj lwm. Yog 
tias koj tau ua tiav cov kev ntsuas tus kheej yav dhau los thiab xav 
muab tswv yim ua tej yam tshiab, hu rau los yog sau e-mail rau koj 
tus TC. Lawv muaj kev ntsuas tus kheej cov kev xaiv rau koj muab 
los xaiv ua.  
http://dcf.wisconsin.gov/youngstar/selfassess-family.htm 
http://dcf.wisconsin.gov/youngstar/selfassess-group.htm 
 

Kev Sib Cev Lus Mus Los Muaj Tseeb Txhais Hais Tias Yog Ua 
Siab Dawb Paug  

Koj tus TC yeej zoo siab xav txuas lus—thaum tsis tau tuaj saib 
sawv daws thiab thoob plaws hauv lub xyoos. Tham nrog koj tus TC 
txog tej lus nug los yog kev txhawj xeeb uas koj muaj, los yog hais 
tias koj xav tias zoo li koj tsis tau qhov koj xav tau thaum koj tus TC 
tuaj saib koj. Koj tus TC lub hom phiaj yog rau koj siv nws lub sij 
hawm thiab tej kev txawj ntse li cas los xij tsuav nws tau txiaj ntsim 
rau koj qhov kev zov me nyuam. Nws tsis ua rau lawv mob dab tsi 
yog tias koj xav muaj kev hloov kho xwv kom YoungStar ua hauj 
lwm zoo dua qub rau koj thiab cov me nyuam thiab cov neeg tsev 
neeg uas koj ua hauj lwm pab lawv.  
 

Ua kom raws li cov lus qhia yooj yim no thiab kom yog TUS TSHAJ 
LIJ TSHAJ RAU (STAR) ntawm koj txoj hauj lwm kev muaj yeej, 
thiab yog koj li.  

2015 YoungStar Cov Kev Cob Qhia  

YoungStar xav pab koj rau ntawm koj txoj kev mus ua tau hauj lwm 
zoo. Nws muaj ntau cov kev cob qhia rau txoj kev tshaj lij nthuav 
dav, kev koom hauj lwm ua ke, kev paub txog tej chaw muaj kev 
pab, thiab lom zem. Cov kev cob qhia no muaj tus nqi them tsawg-
los yog tsis-muaj tus nqi them rau cov neeg koom thoob plaws Wis-
consin vim los ntawm txoj kev txhawb nqa ntawm Wisconsin Depart-
ment of Children and Families rau YoungStar txoj kev muaj yeej.  
 
Kom paub ntxiv txog kev tshaj li nthuav dav mus ntxiv cov kev kawm 
uas muaj nyob ze koj, thov mus saib The Registry  
https://www.the-registry.org/myregistry/default.aspx  
thiab sau npe mus kawm ib qho kev cob qhia hnub no!  

http://dcf.wisconsin.gov/youngstar/contract.htm
http://www.the-registry.org/ProgramProfile/Overview.aspx
http://www.the-registry.org/ProgramProfile/Overview.aspx
http://dcf.wisconsin.gov/youngstar/selfassess-family.htm
http://dcf.wisconsin.gov/youngstar/selfassess-group.htm
https://www.the-registry.org/myregistry/default.aspx
http://www.the-registry.org/ProgramProfile/Overview.aspx

 Cov Lus Qhia Tshiab rau ntawm YoungStar Tsab 

Cai Taw Qhia  

YoungStar Tsab Cai Taw Qhia muab cov lus taw qhia muaj txhij 
txhua rau tas nrho YoungStar cov cai. Yog li, YoungStar Tsab Cai 
Taw Qhia yog ib daim ntawv uas muaj ntsiab lus tseem ceeb rau 
cov neeg zov me nyuam thiab cov zov me nyuam muaj hnub nyoog 
kawm ntawv mus saib kom tau cov lus meej hais txog YoungStar.  
 

Tsuas zoo ib yam li cov kev zov cov me nyuam thiab cov muaj hnub 
nyug kawm ntawv uas koom rau hauv YoungStar, YoungStar qhov 
kev pab cuam yeej kho muab kho tsis so kom txoj hauj lwm mus 
zoo dua qub, thiab cov cai tau hloov los mus ua rau cov kev ua zoo 
no muaj tau tshwm sim. Tau muab YoungStar Tsab Cai Taw Qhia 
hloov kho dua tshiab thaum lub 12 Hlis 2014 uas muaj xws li, nrog 
rau lwm cov lus qhia tshiab:  
 

 Pauv cov lus siv (terminology). Piv txwv, tau muab lo lus siv 

“Formal Rating with Observation” ua kom luv me ntsis uas 
“Formal Rating.”  

 Muaj lus qhia kom paub ntxiv txog txoj kev sib koom ua hauj 

lwm ua ke ntawm YoungStar thiab Wisconsin Shares.  

 Raws li ib qho piv txwv,YoungStar Tsab Cai Taw Qhia uas 

muaj cov lus qhia tshiab muaj ntau yam hais meej ntxiv txog 
ntawm cov hauj lwm yuav tsum tau ua rau ntawm Wisconsin 
Shares cov ntawv tso cai. Thiab, thaum mub 12 Hlis tim 29, 
2013, tau muab tus nqi them nyiaj rau cov zov me nyuam uas 
tau 4 lub hnub qub nce ntxiv 10%.  

 Qhov ntxiv ntawm cov kev mus ua si hauv cov yeej nruab 

hnub (day camps) mus ua YoungStar Track 4. Cov yeej nruab 
hnub (day camps) uas muaj ntawv tso cai tam sim no yuav 
tsum tau koom rau hauv YoungStar.  

 Cov kev lees paub daws cai (accreditations) tshiab uas lees 

txais yuav los ntawm YoungStar. Tau muab lub koom haum 
American Camp Association (ACA) thiab American Montessori 
Society (AMS) los ntxiv rau cov kev lees paub raws cai 
(accreditations) uas YoungStar yuav lees txais yuav.  

 Kev Koom Rau YoungStar Tsab Cai (YoungStar Participa-

tion Policy) tshiab. Tau muab tsab kho dua tshiab (10/9/2014) 
los mus ua Daim Ntawv Ntxiv (Appendix) A ntawm YoungStar 
Tsab Cai Taw Qhia, uas muaj cov kev txuas mus rau tsab ua 
Lus Askiv thiab Lus Mev.  

 Muaj ntau cov lus hais meej ntxiv txog YoungStar cov kev 

ntsuas pom qhov ua tau zoo (YoungStar quality indica-
tors), uas muaj xws li:  
 

 Muaj cov lus qhia tshiab rau ntawm cov kev cob 

qhia thiab cov cuab yeej siv (trainings and tools) 
uas yuav pab cov zov me nyuam ua tau raws li cov 
kev ntsuas qhov ua tau zoo hauv tas nrho plaub yam 
(Tus Zov Me Nyuam Kev Kawm Kev Cob Qhia thiab 
Kev Kawm Ntawv Muaj Cuab Kav Ua Tau Hauj Lwm, 
Ib Puag Ncig Qhov Chaw Kawm thiab Tus Txheej 
Txheem Qhia Ntawv, Cov Kev Coj Ua Dej Num thiab 
Kev Tshaj Lij, thiab Me Nyuam Kev Noj Qab Haus 
Huv thiab Noj Qab Nyob Zoo).  

 Ib cov lus piav meej txog cov kev ntsuas qhov ua tau zoo 

ntawm tus Zov Me Nyuam Kev Kawm Kev Cob Qhia thiab 
Kev Kawm Ntawv Muaj Cuab Kav Ua Tau Hauj Lwm, uas 
muaj xws li:  

 Txoj hauj lwm tuav thiab cov luag hauj lwm ntawm cov 

neeg ua hauj lwm hauv YoungStar cov kev zov me 
nyuam.  

 Registry’s Career-Level Certificate, Individual Profile, 

thiab Program Profile. 

 Qhov uas yuav tsum muaj YoungStar cov neeg ua 

hauj lwm, yuav muab YoungStar cov neeg ua hauj 
lwm tso rau hauv Registry Program Profile li cas, thiab 
yuav tuav neeg ua hauj lwm cov kev pauv li cas. 

 

Yuav mus muab tau YoungStar tsab cai cov ntaub ntawv, nrog rau 
YoungStar Tsab Cai Taw Qhia tawm los ntawm  
http://dcf.wisconsin.gov/youngstar/policy.htm.  

Tshaj Tawm Txog Kev Pw Kom Nyab Xeeb (Sleep 

Safe Campaign) 

Kev Safe to Sleep® (Pw Kom Nyab Xeeb) txoj kev tshaj tawm (yav 
tas los yog Back to Sleep® (Rov Qab mus Pw) txoj kev tshaj tawm) 
txhawb kom sawv daws paub cov hauv kev los mus txo kom tsis 
muaj tus mob tuag tam sid ntawm cov me nyuam (sudden infant 
death syndrome, SIDS) thiab lwm yam kev tuag ntawm cov me 
nyuam los ntawm txoj kev pw tsaug zog. Txoj kev tshaj tawm cov 
lus yog muab raws li cov lus pom zoo kom ua los ntawm American 
Academy of Pediatrics. Cov lus pom zoo kom ua no muaj cov hauv 
kev uas cov niam cov txiv thiab cov neeg muab kev pab tu yuav ua 
tau los mus txo qhov yuav muaj tau tus mob tuag tam sid SIDS thiab 
lwm yam kev tuag ntawm cov me nyuam mos liab los ntawm kev pw 
tsis zoo uas yog ua kom tus mos liab qhov kev pw muaj kev nyab 
xeeb dua qub. Cov mos liab uas kheev pw ntxeev tiaj tab sis ces ho 
muab lawv pw khwb rwg, xws li thaum muab nws pw kom zoo dab 
ntub nruab hnub (nap), yog ib qho yuav muaj tau tus mob tuag tam 
sid SIDS siab heev. Nws yog ib qho hais rau txhua tus uas zov cov 
me nyuam tsis tau muaj ib xyoos kom yuav tsum siv qhov pw ntxeev 
tiaj rau tas nrho lub sij hawm pw—pw kom zoo dab ntub nruab hnub 
(naps) thiab pw hmo ntuj.   
 

Mus saib Safe to Sleep® web site,  
http://www.nichd.nih.gov/sts/Pages/default.aspx, mus xaaj cov 
ntaub ntawv kawm kom paub PUB DAWB los mus muab qhia rau 
cov niam cov txiv, nyeem tej lus hais tseg thiab lus tseeb hais txog 
me nyuam kev pw kaj huv, thiab nrhiav paub lwm cov chaw uas 
muaj kev pab tau.  
 

Kev Safe to Sleep® txoj kev tshaj tawm yog Eunice Kennedy Shriv-
er National Institute of Child Health thiab Human Development 
(NICHD) ua tus ntaus thawj ua hauj lwm koom ua ke nrog lwm cov 
koom txoos.  

http://dcf.wisconsin.gov/youngstar/policy.htm
http://www.nichd.nih.gov/sts/Pages/default.aspx

Wisconsin YoungStar Cov Neeg Ua Hauj Lwm Tau Txais ERSI Kev Cob Qhia 

Lub caij nplooj ntoos zeeg tas los no, cov neeg ua hauj lwm ntawm 
Environment Rating Scale Institute (ERSI) tau tuaj rau Wisconsin 
tuaj ua hauj lwm nrog YoungStar cov neeg ua hauj lwm thiab muab 
kev cob qhia rau cov neeg zov me nyuam hais txog Cov Kev Luj 
Ntaus Nqi Rau Ib Puag Ncig (Environment Rating Scales).  
 

Cov Kev Nyob Ntsia Saib (Inter-Rater Reliability  

Observations) 

Qhov kev cob qhia pib cov kev nyob ntsia saib (observations) nyob 
hauv 16 qhov kev zov me nyuam hauv cheeb tsam Waukesha. Cov 
neeg ua hauj lwm ntawm Supporting Families Together (SFTA) thiab 
Department of Children and Families (DCF) tau siv sij hawm peb 
xuaj moos los ntsia saib qhov kev zov me nyuam, ces tom qab 
ntawd kiag kuj tsa muaj ib lub rooj cev lus hais txog Early Childhood 
Environment Rating Scale (ECERS), Infant/Toddler Environment 
Rating Scale (ITERS), Family Child Care Environment Rating Scale 
(FCCERS) thiab School-Age Care Environment Rating Scale 
(SACERS).  
 

Yuav tsum tau ib tus qhab nias ntawm of 85% los yog siab dua rau 
cov ntaus nqi thiaj muab xam tau tias yog ua tau. Qhov nruab nrab 
ntawm cov qhab nias (average scores) tau los ntawm cov kev ntsia 
saib nrog cov neeg ua hauj lwm tuaj ntawm ERSI yog li nram qab 
no:  
 

 ECERS 81%-95% 

 ITERS 69%-97% 

 FCCERS 85%-100% 

 SACERS 77%-95% 
 

Ntawm cov nstiab lus ntau yam uas tau muab los sib tham, kev muaj 
ntau yam txawv ua ke (diversity) thiab “much of the day” yog cov 
ntsiab lus tseem ceeb ntawm qhov kev sib tham.  
 

Cov neeg ua hauj lwm ntawm 
YoungStar cov chaw ua hauj 
lwm hauv zos, Wisconsin 
Early Childhood Association 
(WECA), SFTA thiab DCF kuj 
tuaj koom ib hnub cob qhia 
txwm nkaus nrog cov neeg ua 
hauj lwm ntawm ERSI thiab. 
Hnub ntawd tau tsom ntsoov 
rau ob yam kev ntsuas uas 
kheev ua rau tau qhab nias 
qis dua: Kev tu tus kheej thiab 
cov kev ua ub no. Thaum 

tham ntau heev txog kev ntxuav tes, qhwv ntaub pob tw/siv lub dab 
tso quav, pluas noj/khoom txom ncauj cov ntaus nqi muaj lub cib fim 
sim ntsuas “substantial portion of the day” thiab siv qhov ntawd los 
mus rau ntau yam piv txwv ntawm cov kev ua ub no. Cov lus sau cia 
ntawm cov neeg tuaj koom muaj xws li:  
 

 “Kuv xav tias cov ntaub ntawv no yuav pab kuv kom muaj lub 

zog ntxiv thaum ua ib qho ECERS/ITERS. Kuv to taub zoo dua 
qub ntawm ib cov lus uas kuv yuav muab rau cov kev zov me 
nyuam thaum kuv muab tswv yim pab rau lawv.”  

 “Muaj ntaub ntawv zoo heev rau ntawm qhov muab qhab nias 

Substantial Portion Of the Day (SPOD) rau txuj ci (art) thiab 
yuav ua li cas suav cov ntaub ntawv rau science, lej, txuj ci  
(art)…”  

 “Qhov uas piav meej ntxiv kom paub tseeb txog kev “siv tshuaj 

txo kom txhob muaj kab mob thiab siv tshuaj tua kab mob 
(sanitizing vs. disinfecting) pab tau zoo heev.”  

 “Qhov no tau pab kuv tsom rau qhov kev zov me nyuam cov 

kev xav tau thiab cov kev ua kom txoj hauj lwm zoo dua qub los 
pab rau cov me nyuam tuaj rau zov.”  

 

ECERS-R Kev Cob Qhia rau 4K Cov Kev Zov Me 

Nyuam 

Tseem tau tsa muaj ib qhov cob qhia ntxiv rau 4K cov kev zov me 
nyuam thiab YoungStar cov neeg ua hauj lwm txog ECERS-R nrog 
Debby Cryer, ib tus ntawm thawj cov kws sau txog Kev Luj Ntaus 
Nqi Rau Ib Puag Ncig (Environment Rating Scale). Qhov kev cob 
qhia muab lus qhia txog qhov kev tshawb nrhiav nyob nraum qab 
thaum tsim tawm qhov ECERS, yuav muab cov kev luj siv los mus 
ntsuas qhov ua tau hauj lwm zoo li cas thiab tau piav txog qhov cuab 
yeej siv yuav coj qhia tau cov hom phiaj npaj uas kom zoo dua qub li 
cas. Cov lus sau cia ntawm cov neeg tuaj koom muaj xws li:  
 

 “Ib Qho Kev Cob Qhia Zoo Kawg Li! Kuv tsis nco tias kuv tau 

txaus siab rau ib qhov kev cob qhia npaum li no! yuav nco tias 
thaum koj ua ib yam dab tsi zoo, koj yuav tau tso ib yam dab tsi 
zoo tseg thiab tsis muaj ib qho dab tsi yuav zoo tas li hauv txoj 
kev muab tswv yim rau cov kws qhia ntawv thiab cov kev hloov 
ntawm txoj hauj lwm.”  

 “Muab qhov ua tau zoo ntawm tus kws qhia ntawv dhos rau 

ECERS – yeej tsis tau xav txog qhov ntawd ua ntej los li!”  

 “Kev koom siab ntawm cov me nyuam – tsom ntsoov txog qhov 

muaj dab tsi tshwm sim rau ntawm cov khoom siv – tsis yog tias 
tsuav kom muaj cov khoom siv nyob ntawd xwb.” 

 

Kev Qhia Dav Dav Txog ERS 

Qhov kev cob qhia qhov kawg ntawm ERSI lub lim piam yog tsa 
muaj ib qho qhia dav dav rau tas nrho ntawm cov Kev Luj Ntaus Nqi 
Rau Ib Puag Ncig Environment Rating Scales, qhia txog qhov kev 
tshawb nrhiav nyob nraum qab ntawm cov kev luj thiab qhov kev siv 
rau cov hauj lwm niaj hnub no. Cov lus sau cia ntawm cov neeg tuaj 
koom muaj xws li:  
 

 “Kuv xav mloog Debby tham tas hnub. Nws muaj cov lus tseem 

ceeb los qhia rau sawv daws paub thiab piav nws cov kev 
ntseeg thiab kev tshawb nrhiav hauv ib txoj kev uas muaj qab 
hau rau kuv.”  

 “Kuv xav pauv qhov yuav ua li cas los mus pauv pab pawg coob 

cov sij hawm kom ua hauj lwm thiab kom paub tseeb tias cov 
me nyuam muab kev koom siab rau tiag. Tsis muaj kom sawv 
ua tej kab los yog nyob ua kab tos rau kuv cov me nyuam ntxiv 
lawm!”  

 “Kev nyuaj siab rau kuv cov neeg ua hauj lwm rau ntawm qhov 

yuav tau ua qhov qub ntxiv rau ntau yam hauj lwm uas muaj 
qab hau”.  

 “Ntau yam pauv kom paub tseeb tias cov me nyuam koom siab 

puv ntoob thiab tham rau lawv thiab lo lus kom muaj kuab.”  

Wisconsin Shares Kev Qhia Paub 

Cov Muaj Npe Tuaj Rau Zov 

(Attendance Reporting Require-

ments, ARR) Qhov Kev Cob Qhia 

Koj puas muaj lus nug txog qhov kev qhia paub 
txog cov muaj npe tuaj rau zov rau ntawm qhov kom them nyiaj tuaj 
ntawm Wisconsin Shares Child Care Subsidy Program? Yog muaj, 
peb muaj chav kawm rau koj!  
 

Jonathan Ward, Cheeb Tsam Zov Me Nyuam (Regional Child Care) 
Tus Kws Cob Qhia, yuav tuaj ncig thoob plaws lub xeev uas muaj 
chav kawm qhia pub dawb hais txog Wisconsin Shares Kev Qhia 
Paub Cov Muaj Npe Tuaj Rau Zov (Attendance Reporting Require-
ments, ARR) rau cov neeg zovme nyuam uas muaj siab xav kawm 
kom paub los yog rov xyuas txog qhov ua tej ntaub ntawv sau npe 
cov tuaj rau zov kom raug.  
 

Thaum lub sij hawm cob qhia, Jonathan yuav:  

 Pab koj kom to taub txog kev tso cai ntawm cov ntawv ceeb 

toom  

 Muab kev qhia xyuas txog cov ntawv teev npe ray cov uas tuaj 

rau zov (Attendance Report Forms, ARF) thiab cov txiaj ntsim 
uas tau los ntawm qhov sau npe tsis tau them nyiaj dab tsi rau 
hauv qhov Child Care Provider Information (CCPI)  

 Kom koj xyaum ua daim ntawv qhia paub cov muaj npe tuaj rau 

zov  

 Qhia kom paub txog lwm cov chaw muaj kev pab thiab ntau 

yam ntxiv  
 

Ib qho ntxiv, yog tias koj yog Registry ib tus tswv cuab, koj yuav tau 
txais 2.5 xuaj moos ntawm txoj kev kawm ntawv mus ntxiv rau 
ntawm qhov mus kawm rau chav kawm!  
 

Yuav teem sij hawm muab cov kev cob qhia raws li qhov muaj neeg 
xav kawm, yog li thov hu rau Jonathan ntawm 920-559-2799 los yog 
sau email mus rau nws ntawm Jonathan.Ward@wisconsin.gov yog 
koj muaj siab xav ua tus tsa kom muaj ib qho kev kawm rau ntawm 
koj qhov chaw zov me nyuam los yog mus koom ib qho kev kawm 
hauv koj cheeb tsam. Ua tsaug rau txhua yam uas koj tau ua rau 
Wisconsin cov tsev neeg, thiab Jonathan cia siab tias yuav ntsib koj 
rau ntawm ib qho ntawm cov kev cob qhia sai tom ntej no!  

Kev Zov Me Nyuam thiab Tsev Kawm Ntawv Cov 

Kev Sib Koom Ua Hauj Lwm (Wraparound) 

Cov me nyuam tau txais txiaj ntsim thaum cov neeg zov lawv sib 
koom ua hauj lwm ua ke nrog cov tsev kawm ntawv los yog Head 
Start los mus muab Head Start (HS), Early Head Start (EHS), thiab 
Ib Feem Nruab Hnub Kindergarten (3K/4K). Thaum qhov sib koom 
ua hauj lwm no muaj qhov kev zov me nyuam uas muaj txoj cai tswj 
koom chaw zov ua ke nrog ib qhov ntawm cov kev zov me nyuam 
no, Wisconsin Shares yuav muaj cuab kav pab cov zov me nyuam 
kom zam dhau teeb meem nyiaj txiag uas yuav ua rau muab cov me 
nyuam siv ib feem ntawm qhov zov lawv yav nruab hnub nyob rau 
hauv ib lub ntawm cov tsev kawm ntawv no los yog Head Start cov 
kev zov me nyuam. 
  
Wisconsin Shares yuav them nyiaj mus txiv rau tus zov me nyuam 
rau xuaj moos uas muab siv rau hauv, EHS, los yog 3K/4K yog 
thaum tas nrho cov hauv qab no muaj tseeb:  
 

 HS, EHS, los yog 3K/4K qhov kev zov me nyuam tshwm sim 

thaum cov xuaj moos uas tus me nyuam tau txais kev tso cai 
rau Wisconsin Shares Qhov Kev Zov Me Nyuam, thiab  

 Qhov kev zov me nyuam uas tau tso cai tshwm sim nyob rau 

ntawm tib qhov caw ib yam li HS, EHS, los yog 3K/4K cov kev 
zov me nyuam, thiab  

 HS, EHS, los yog 3K/4K qhov kev zov me nyuam tsuas yog 

feem ntawm tus me nyuam qhov Wisconsin Shares hnub. Qhov 
no txhais hais tias lub sij hawm teem uas tau tso cai yog tsawg 
kawg 5 xuaj moos tauj hnub thiab tus me nyuam cov xuaj moos 
tas nrho nyob hauv tsev kawm ntawv yog 4 los yog tsawg dua 
tauj hnub.  

 

Wisconsin Shares tso cai tsis tau cov xuaj moos tshaj rau ntawm lub 
hom phiaj them nyiaj rau cov xuaj moos nyob hauv tsev kawm 
ntawv. Wisconsin Shares cov ntawv tso cai yuav muaj txwv mus 
ntxiv los ntawm niam txiv qhov kev xav tau rau kev pab zov me 
nyuam thaum lawv koom rau hauv lawv ib txoj hauj lwm uas tau tso 
cai.  
 

Qhov kev them nyiaj tsab cai no tej zaum yog muab hu ua 
“Wraparound.”  

YoungStar Lub Website Tshiab!  
 YoungStar lub website muaj ib qhov hloov ntsia pom tshiab thiab 

tam sim no yooj yim siv dua qub. Peb tau muab lub website faib ua 
plaub ntus loj: YoungStar Qhov Kev Zov Me Nyuam, Rau Cov Niam 
Cov Txiv, Rau Cov Zov Me Nyuam, Nrhiav Neeg Zov Me Nyuam. 
Nyob hauv txhua ntus, koj yuav nrhiav tau cov xov qhia tshia, cov 
yeeb yaj duab (videos) tshiab hais txog YoungStar thiab Kev Nthuav 
Dav Ntawm Cov Hlwb (Brain Development), yooj yim dua qub mus 
nrhiav cov ntawv cog lus, cov cai, cov chaw muaj kev pab thiab ntau 
yam ntxiv. Yog tias koj cim cia cov ntus ntawm lub website qub, nco 
ntsoov kho cov koj cim – tseem ceeb yog Cov Chaw Muaj Kev Pab 
Rau Cov Zov Me Nyuam (Resources for Providers) (yav tas los yog 
Cov Lus Qhia thiab Cuab Yeej Siv (Tips and Tools).  

Mus saib tau: http://youngstar.wi.gov.  

mailto:Jonathan.Ward@wisconsin.gov
http://youngstar.wi.gov

Cov Nyiaj Pab Kawm Ntawv Ua Muab rau Wisconsin Cov Colleges 

Tsis ntev los no Wisconsin Department of Children and Families tau 
muab Cov Nyiaj Pab Kawm Ntawv (Educational Opportunities 
Grants) rau Wisconsin cov technical colleges thiab UW-Platteville, 
uas tau pib cov ntawv qhia txog me nyuam thaum ntxov yam tsis 
raug nyiaj them dab tsi rau tus neeg koom hauv lub 1 Hlis ntawm 
2015. Qhov Nyiaj Pab Kawm Ntawv no yog muab los ntawm Race 
to the Top Early Learning Challenge (RTTT-ELC) los mus muab 
kev qhia tau credit yam tsis raug nyiaj them dab tsi rau tus neeg 
koom rau cov zov me nyuam 2 Lub Hnub Qub thiab 3 Lub Hnub 
Qub nyob thoob plaws hauv lub xeev Wisconsin.  
 

Kev zov me nyuam cov neeg ua hauj lwm uas ua hauj lwm rau 
ntawm cov kev zov me nyuam uas tau 2 thiab 3 Lub Hnub Qub 
muaj feem los mus koom rau cov kev kawm no. Cov kev kawm no 
yog muab qhia rau yav tsaus ntuj thiab ob hnub so (weekends) 
nyob rau hauv cov chaw hauv lub zos uas nyob ncaj kev rau sawv 
daws. Cov kev kawm no muab qhia rau sawv daws kom mus kawm 
kiag nws tus kheej thiab nyob online. Peev nyiaj pab no hais kom 
cov tsev kawm ntawv yuav tsum muab cov kev kawm uas yuav pab 
rau cov zov me nyuam ua tiav plaub qhov ntawm Registry Cov 
Ntawv Pov Thawj Kawm Tiav (Credentials).  
 

Plaub yam ntawv pov thawj kawm tiav muaj xws li:  

 Me Nyuam Kev Loj Hlob Nthuav Dav  

 Ua Ntej Kawm Ntawv  

 Kev Zov Me Nyuam Hauv Tsev  

 Tom Qab Lawb Ntawv thiab Cov Hluas Kev Loj Hlob Nthuav Dav  
 

Mus nrhiav tau cov kev kawm uas muab los qhia kom ua tau txhua 
Daim Ntawv Pov Thawj Kawm Tiav nyob ntawm no:  
https://www.the-registry.org/Credentials/Overview.aspx  
 

Yog koj muaj lus nug txog cov kev kawm uas muab los qhia, hu 
rau cov tsev kawm ntawv los yog YoungStar qhov chaw ua hauj 
lwm hauv zos es tsis txhob hu rau DCF.  
 

Kev zov me nyuam cov neeg ua hauj lwm uas ua hauj lwm rau 
ntawm cov kev zov me nyuam uas tau 2 thiab 3 Lub Hnub Qub muaj 
feem los mus koom rau cov kev kawm no.  
 

Qhia qhov chaw hu tau rau txhua lub tsev kawm muab teev rau 
hauv qab no.  

Tsev Kawm Ntawv  Qhia Qhov Chaw Hu Tau rau 

Cov Neeg Kawm Ntawv Uas 

Muab Siab Xav Lawm  

Youngstar 

Cheeb Tsam 

(YoungStar  

Region) 

Ntawv Pov Thawj 

Kawm Txog Me 

Nyuam  

Ntawv Pov 

Thawj Kawm 

Txog Cov Hnub 

Nyoog Ua Ntej 

Kawm Ntawv  

Ntawv Pov Thawj 

Kawm Txog Kev 

Zov Me Nyuam 

Hauv Tsev  

Tom Qab Lawb 

Ntawv thiab Cov 

Hluas Kev Loj 

Hlob Nthuav Dav  

Credit rau Ua 

Ntej Kawm 

Ntawv  

Waukesha County 

Technical College 

Joan Hader 

262.691.5238 

jhader@wctc.edu 

Cheeb Tsam Qab 

Teb (Southern) 
X   X X 

Mid-State 

Technical College 

Barb Jascor 

715.422.5512 

Barb.jascor@mstc.edu 

Cheeb Tsam Qaum 

Teb (Northern) 
X X   X 

North Central 

Technical College 

Brooke Schindler 

715.803.1363 

schindler@ntc.edu 

Cheeb Tsam Qaum 

Teb (Northern) 
 X X  X 

Moraine Park 

Technical College 

Kim Spartz 

920.924.3320 

kspartz@morainepark.edu 

Cheeb Tsam Qaum 

Teb Hnub Tuaj 

(Northeastern) 
X   X X 

Northeast  

Wisconsin Technical  

College 

Mary Beth Boettcher 

920.498.5410 

Marybeth.boettcher@nwtc.edu 

Cheeb Tsam Qaum 

Teb Hnub Tuaj 

(Northeastern) 

X X   X 

Milwaukee Area  

Technical College 

Sadique Isahaku 

414.297.7396 

isahakus@matc.edu 
Milwaukee X X X X X 

Western Technical 

College 

Liz Wallace 

608.785.9433 

WallaceE@westerntc.edu 

Cheeb Tsam Hnub 

Poob (Western) 
X X X  X 

University of  

Wisconsin  -  

Platteville 

Rick Morgan 

morganr@uwplatt.edu 
Tas Nhro Cov 

Cheeb Tsam  

(All Regions) 

X X X  X 

https://www.the-registry.org/Credentials/Overview.aspx

